
23 मार्च, 2012 को उत्‍तर के लिए देय
 कृषि क्षेत्र की वृद्धि दर
1096. श्री रामचन्‍द्र प्रसाद सिंह:

श्री रवि शंकर प्रसाद:
क्‍या कृषि मंत्री यह बताने की कृपा करेंगे कि:
(क):
क्‍या यह सच है कि देश में कृषि क्षेत्र की वृद्धि दर गत वर्ष की तुलना में वर्ष 2011-2012 में कम होने का अनुमान है;
(ख):
यदि हां, तो तत्‍संबंधी तथ्‍य क्‍या हैं और अभी तक प्राप्‍त संकेतों के आधार पर कृषि-उत्‍पादन की वृद्धि दर में गत वर्ष की तुलना में कितनी कमी आने का अनुमान है; और
(ग):
इस कमी के संभावित कारण क्‍या है?

उत्‍तर
कृषि मंत्री श्री शरद पवार
(क),(ख) तथा (ग):  दिनांक 7 फरवरी,2012 को केन्‍द्रीय सांख्‍यिकी कार्यालय (सीएसओ) द्वारा जारी अग्रिम अनुमानो के अनुसार, 2004-05 के मूल्‍यों पर 2011-12 में कृषि एवं सबंद्ध क्षेत्रों की पैदावार 2.5 प्रतिशत तक अनुमानित है । पहले जारी तीव्र अनुमानों में यह बताया गया है कि 2010-11 में वृद्धि दर 7.0 प्रतिशत थी । 2011-12 में वृद्धि दर में गिरावट उच्‍च मूल प्रभाव के कारण है । तथापि, कृषि क्षेत्र में उत्‍पादन एवं उत्‍पादकता में वृद्धि करने के लिए सरकार द्वारा की गयी विभिन्‍न पहलों के परिणामस्‍वरूप, खाद्यान्‍नों का उत्‍पादन 2007-08 में 230.8 मिलियन टनों से बढ़कर 2010-11 में 244.8 मिलियन टन तक हो गया है । इसके अलावा, अद्यतन अनुमानों के अनुसार, 2011-12 में खाद्यान्‍न उत्‍पादन 250.4 मिलियन टन के उच्‍च रिकार्ड तक पहुंच गया है ।   
